
Усинск збыльмӧдӧ национальнӧй проектъяс да дасьтысьӧ кар артмӧдӧмсянь 35 во тыригкежлӧ
Коми Республикаса Веськӧдлан котырлӧн Медводдза вице-премьер Михаил Порядин удж серти аддзысьліс Николай Такаевкӧд. Кар кытшса юралысь - “Усинск” КК МЮ администрацияӧн юрнуӧдысь висьталіс муниципалитетлӧн социальнӧя да экономика боксянь сӧвмӧм йылысь, а сідзжӧ тӧдмӧдіс збыльмӧдан проектъясӧн да кытш сӧвмӧдӧмын водзӧ вылӧ планъясӧн.
Тӧдчана вермӧмъясысь ӧти – бара заводитіс уджавны “Муниципальнӧй перевозкаяс” автотранспорт предприятие. Артмис дугӧдны предприятиелысь банкротство процессӧ, мынтыны уджалысьяслы удждон серти уджйӧз. Ньӧбӧма нёль выль автобус. Найӧ ветлӧны кар кузя да матысса олан пунктъясӧ.
Ас кадӧ котыртӧма усинскса ылі сиктъясӧ ю пыр нуӧм-вайӧмсӧ. Медводдза катер петіс рейсӧ лӧддза-номъя тӧлысь 6 лунӧ, кыдзи воссис ва туй.
Ӧні Усинск зіля дасьтысьӧ тӧв да карлы 35 вося юбилей кежлӧ. Водзӧ дзоньталӧны туйяс. Таво карын кӧсйӧны дзоньтавны куим километрысь унджык туй. Та вылӧ вичмӧдасны 100 миллионысь унджык шайт.
“Карын бур гӧгӧртас лӧсьӧдӧм” тӧдчана проект серти гожӧмнас бурмӧдасны Возей уличаын меститчысь уна патераа керкалысь йӧрсӧ да стрӧитасны Том йӧз улича вылын челядьлы “Мойдын кодь кар”.
Усинск пырӧдчис национальнӧй проектъяс збыльмӧдӧмӧ. Муниципалитет пырис республикаса медводдза вит кар лыдӧ, кӧні лоас “виртуальнӧй концерт зал”, да медводдза дас муниципалитет лыдӧ, кӧні збыльмӧдасны модельнӧй стандарта библиотекаяс лӧсьӧдӧм серти проект. Таво Усинскын культура юкӧн сӧвмӧдӧм вылӧ вичмӧдӧма 10,5 миллион шайт.
Муниципалитет пырӧдчис “Велӧдӧм” национальнӧй проектӧ. Ӧні усть-усинскса школаын велӧдчысьяс вермасны босьтны содтӧд тӧдӧмлун “Точка роста” цифрӧвӧй да гуманитарнӧй нырвизьяса велӧдан шӧринын. Материально-техническӧй базасӧ выльмӧдӧм вылӧ учреждениелы сетасны 1,6 миллион шайт мында субсидия.

Усинск реализует национальные проекты и готовится к 35-летию со дня образования города
Первый вице-премьер Правительства Коми Михаил Порядин провёл рабочую встречу с Николаем Такаевым. Глава городского округа – руководитель администрации МО ГО «Усинск» проинформировал о социально-экономической ситуации в муниципалитете, реализуемых проектах и перспективных планах развития округа.
Одно из важнейших достижений – удалось восстановить работу автотранспортного предприятия «Муниципальные перевозки». Удалось прекратить банкротство предприятия, погасить задолженность перед работниками по заработной плате. Закуплены четыре новых автобуса, которые курсируют по городу и в ближайшие населённые пункты.
Своевременно организованы речные перевозки в отдалённые усинские сёла. Первый катер отправился в рейс 6 июня, как только открылась навигация.
Сейчас Усинск активно готовится к зиме и 35-летию со дня образования города. Продолжается дорожно-ремонтная кампания. В планах на этот года отремонтировать более трёх километров внутригородских дорог, на что будет направлено свыше 100 млн рублей.
По приоритетному проекту «Формирование комфортной городской среды» этим летом приведут в порядок двор многоквартирного дома по улице Возейская и построят для детей «Сказочный городок» на улице Молодёжной.
Усинск присоединился к реализации национальных проектов. Муниципалитет вошёл в первую «пятёрку» городов Коми, в которых появится «виртуальный концертный зал» и в десятку первых муниципалитетов, в которых будет реализован проект по созданию библиотек модельного стандарта. В этом году на развитие сферы культуры Усинска выделено 10,5 млн рублей.
Благодаря участию в национальном проекте «Образование» учащиеся усть-усинской школы смогут получить дополнительные знания в Центре образования цифрового и гуманитарного профилей «Точка роста». На обновление материально-технической базы учреждение получит субсидию в 1,6 млн рублей.

